
“Bez papira i koverti” (2022)
Koncept:

Brčko Distrikt ima jedinstvenu poziciju u Bosni i Hercegovini
za ubrzan rast i razvoj. Tomu doprinose značajan budžet po
glavi stanovnika, kapacitet za samostalno odlučivanje, kao i
izvanredan geografski položaj sa jedinom međunarodnom riječnom
lukom u BiH, te naposrednom cestovnom i željezničkom vezom sa
Republikom Hrvatskom i tržištem Evropske unije. Uz planiranu
spojnicu  autoputeva,  Brčko  ima  potencijal  da  postane
jedinstveno  multimodalno  transportno  čvorište  te  kao  takvo
izrazito privlačno domaćim i stranim investitorima.

Međutim, značajna prepreka tom razvoju u poslijeratnom periodu
bila  je  neučinkovita,  glomazna  i  spora  javna  uprava.
Provođenje ključnih kapitalnih projekata karakterizira sporost
i stalno probijanje rokova. Radna mjesta u javnom sektoru
koriste  se  za  prikupljanje  glasova  na  izborima,  dok  je
kvalitet i kompetentnost u pružanju javnih usluga stavljena u
drugi plan.

Vlasti Brčko Distrikta su u proteklih nekoliko godina započele
reformski proces koji za cilj ima bolje i transparentnije
trošenje javnih sredstava, te veći stepen odgovornosti javnih
službenika. Podrška javnosti, te općenito svijest o značaju,
potrebi i pogodnostima reforme javne uprave, ključni su u
dostizanju tog cilja. Istraživanje javnog mnijenja koje je OHR
proveo u drugoj polovini 2021. godine pokazalo je da brčanska
javnost nije dovoljno upućena u sam proces, te nema adekvatno
razumijevanje zašto je ova reforma u praktičnom smislu dobra
po njih i njihovu sredinu.

Sa  efikasnijom,  reduciranom  javnom  upravom,  te  digitalnim
uslugama, građani i građanke Brčkog će dobiti:

manje čekanja u redovima za javne usluge,
brže  rješavanje  administrativnih  potreba  u  svega

nekoliko klikova, manje papira,
bez korupcije, bez potrebe da traže veze radi osnovnih
javnih usluga.

Posljedica reforme javne uprave će, stoga, biti naprednije,
konkurentnije  Brčko  u  kojem  građani  svoje  administrativne
potrebe rješavaju brzo i efikasno, uglavnom putem interneta, a
traženje veza za najobičnije javne usluge je stvar prošlosti.

